
«Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին»  Հայաստանի  Հանրապետության  օրենքի  նախագծի վերաբերյալ  Հայաստանի  Հանրապետության  կառավարության  եզրակացության  նախագծի մասին
----------------------------------------------------------------------------

Հավանություն տալ  «Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին»  Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով:

Վ. Տերտերյան

Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավորներ Հովհաննես Մարգարյանի, Մարզպետունի Մանուկյանի և Արաիկ Հովհաննիսյանի՝ օրենսդրական նախաձեռնության կարգով ներկայացրած «Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի վերաբերյալ:
1. Ըստ նախագծին կից հիմնավորման օրենքի ընդունման նպատակն է՝ գույքահարկ չհաշվարկելու և չվճարելու միջոցով հարկային պարտավորություններից ազատել Հայաստանի Հանրապետությունում գտնվող և հաշմանդամության կարգ ունեցող այն անձանց, որոնց սեփականության իրավունքով պատկանող մարդատար մեքենաների վաղեմության ժամկետի 20-րդ տարին լրացել է, ինչն ըստ էության գույքահարկի գծով հարկային արտոնության տրամադրում է:
Ներկայացված նախագիծը հաշմանդամության կարգ ունեցող անձանց նկատմամբ իրականացվող սոցիալական քաղաքականության տեսանկյունից արդարացված  չէ: Ավելին, նախագծի ընդունումը կարող է չարաշահումների պատճառ հանդիսանալ.  գույքահարկի վճարումներից խուսափելու համար ֆիզիկական անձանց պատկանող փոխադրամիջոցները կարող են գրանցվել որպես հաշմանդամության կարգ ունեցող անձանց սեփականություն, ինչը հնարավորություն կընձեռնի շրջանցել դրանց մասով հաշվարկված գույքահարկի վճարումների կատարումը:
Համայնքի ավագանին, ցանկության դեպքում, «Գույքահարկի մասին» Հայաստանի Հանրապետության օրենքի 15-րդ հոդվածի 3-րդ մասով իրեն վերապահված իրավասությունների շրջանակում կարող է հաշմանդամների համար սահմանել գույքահարկի գծով արտոնություններ իր միջոցների հաշվին:
Պետք է նկատի ունենալ այն հանգամանքը, որ օրենքի նախագծի ընդունման դեպքում, պետությունը համայնքային բյուջեների նկատմամբ կկրի «Տեղական ինքնակառավարման մասին» Հայաստանի Հանրապետության օրենքի 67-րդ և «Երևան քաղաքում տեղական ինքնակառավարման մասին» Հայաստանի Հանրապետության օրենքի 80-րդ հոդվածների 2-րդ մասերով սահմանված փոխհատուցման պարտավորություն:
	2. Ներկայացված նախագծում, հաշվի առնելով «Իրավական ակտերի մասին» Հայաստանի Հանրապետության օրենքով սահմանված օրենսդրական տեխնիկայի կանոնները, անհրաժեշտ է նախագծի ՝
	1) վերնագրից հանել «և լրացումներ» բառերը,
	2) 2-րդ հոդվածում «հետևյալ կերպ» բառերը փոխարինել «հետևյալ խմբագրությամբ» բառերով:
Ելնելով շարադրվածից` Հայաստանի Հանրապետության կառավարությունը դեմ է ներկայացված օրենքի նախագծի ընդունմանը:
Միաժամանակ հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության տարածքային կառավարման նախարարի առաջին տեղակալ Վաչե Տերտերյանը:
Օրենքի նախագծի ընդունման դեպքում Հայաստանի Հանրապետության կառավարության որոշման կամ այլ իրավական ակտի ընդունման անհրաժեշտություն չի առաջանում:
Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:

Հարգանքով`                    
                                                                                            		ՏԻԳՐԱՆ  ՍԱՐԳՍՅԱՆ       





ԵԶՐԱԿԱՑՈՒԹՅՈՒՆ
«Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման

Ներկայացված տարբերակով նախագծի ընդունումը կհանգեցնի համայնքների բյուջեների եկամուտների նվազեցմանը գույքահարկի գծով, որը համաձայն «Համայնքի բյուջեի եկամուտները նվազեցնող` Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստները պետության կողմից փոխհատուցելու կարգի մասին» Հայաստանի Հանրապետության օրենքի ենթակա է փոխհատուցման Հայաստանի Հանրապետության պետական բյուջեի միջոցների հաշվին:
Միաժամանակ, տեղական համայնքների բյուջեների եկամուտների վրա ազդեցության կոնկրետ գնահատում հնարավոր չի իրականացնել համապատասխան տեղեկատվության բացակայության պատճառով: 
Վերոնյալ նախագծի ընդունումը պետական բյուջեի եկամուտների, ինչպես նաեւ պետական եւ համայնքային բյուջեների ծախսերի վրա ազդեցություն չի ունենա:









ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐԻ
ԱՌԱՋԻՆ ՏԵՂԱԿԱԼ

Երևան-0010, Հանրապետության հր., Կառավարական տուն 2
“......” ........................ 2011թ.						         N.……..…………………  
ՀՀ կառավարության աշխատակազմի ղեկավար
պարոն  Դ. ՍԱՐԳՍՅԱՆԻՆ 
ՀՀ վարչապետի 30.05.2011թ. 
N 02/10.1/8804-11
Հարգելի պարոն Սարգսյան

	 «Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին»  ՀՀ օրենքի նախագիծը քննարկվել է ՀՀ արդարադատության, ՀՀ ֆինանսների, ՀՀ աշխատանքի և սոցիալական հարցերի նախարարությունների հետ համատեղ, ինչի արդյունքում ներկայացվում են հետևյալ առաջարկությունները: 
	Կից ներկայացվում են վերոնշյալ գերատեսչություններից ստացված` նախագծի վերաբերյալ առաջարկությունները:
              Հարգանքով՝
										Վ. ՏԵՐՏԵՐՅԱՆ

Տեղական ինքնակառավարման 
վարչություն. հեռ` 511-347
ԱՌԱՋԱՐԿՈՒԹՅՈՒՆՆԵՐ
«Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին»  ՀՀ օրենքի նախագծի վերաբերյալ

	ՀՀ տարածքաին կառավարման նախարարությունը դեմ է համայնքների սեփական եկամուտների հաշվին արտոնություններ տրամադրելու առաջարկություններին` առանց «Տեղական ինքնակառավարման մասին» Հայաստանի Հանրապետության օրենքի 67-րդ և «Երևան քաղաքում տեղական ինքնակառավարման մասին» Հայաստանի Հանրապետության օրենքի 80-րդ հոդվածի 2-րդ մասերով սահմանված փոխհատուցման, հաշվի առնելով այն հանգամանքը, որ	հաշմանդամության կարգ ունեցող անձանց առնչվող սոցիալական ծրագրերի մշակման և իրականացման պատասխանատուն պետությունն է, և վերջիններիս տրամադրվող արտոնությունները պետք է իրականացվեն պետական միջոցների հաշվին, այլ ոչ թե համայնքային:
	Բացի այդ, նախագծով ներկայացված խնդիրը կարող է կարգավորվել համայնքի ավագանուն «Գույքահարկի մասին» Հայաստանի Հանրապետության օրենքի 15-րդ հոդվածի 3-րդ մասով վերապահված արտոնությունների սահմաններում: 












	
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՐԴԱՐԱԴԱՏՈՒԹՅԱՆ ՆԱԽԱՐԱՐ

	
0078 Երևան, Հալաբյան 41 ա, հեռ. 380389
Էլ. փոստ press@moj.am



Հայաստանի Հանրապետության 
տարածքային կառավարման
 նախարար, փոխվարչապետ
               պարոն Ա. Գևորգյանին



Ի կատարումն ՀՀ կառավարության 2011 թ. մայիսի
30-ի 02/10.1/8804-11 թվակիր հանձնարարականի



Հարգելի պարոն Գևորգյան
          Կից ներկայացնում ենք «Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև  հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:


	Հարգանքով`	
										Հ. ԹՈՎՄԱՍՅԱՆ




Կատարող` Իրավական ակտերի փորձաքննության գործակալություն,
Ա. Մկրտչյան, հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի  նախագծի վերաբերյալ

      1. Օրենքի նախագծի /այսուհետ` նախագիծ/ 1-ին հոդվածում անհրաժեշտ է «2008 թվականի ապրիլի 30-ի ՀՕ-54-Ն» բառերը փոխարինել «2002 թվականի դեկտեմբերի 26-ի ՀՕ-491-Ն» բառերով` նկատի ունենալով, որ «Գույքահարկի մասին» Հայաստանի Հանրապետության օրենքի ընդունման տարին, ամիսը, ընդունման օրը և թիվը սխալ է նշված:
     2. Նախագծի 1-ին հոդվածով նախատեսված «տրանսպորտի» բառից հետո  «միջոցի» բառը  փոխել  «միջոցների» բառով»  բառերը առաջարկում ենք շարադրել հետևյալ խմբագրությամբ. «տրանսպորտի միջոցի» բառերը փոխարինել «տրանսպորտի միջոցների» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները:
                                                                                                                                                                                                          
Իրավական ակտերի փորձաքննության
գործակալության պետ`                                                              Կ. ԽՏՐՅԱՆ






	
	
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	
0010, Երևան, Մելիք-Ադամյան փող. 1
Հեռ.      (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
		
	№
	

	Ձեր №
	
	
	





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐ, ՓՈԽՎԱՐՉԱՊԵՏ 
պրն. Ա. ԳԵՎՈՐԳՅԱՆԻՆ

Հարգելի պարոն Գեւորգյան
Ի կատարումն Հայաստանի Հանրապետության վարչապետի ս.թ. մայիսի 30-ի թիվ 02/10.1/8804-11 հանձնարարականի 1-ին կետի, Հայաստանի Հանրապետության Ազգային ժողովի պատգամավորներ Հովհաննես Մարգարյանի, Մարզպետունի Մանուկյանի եւ Արայիկ Հովհաննիսյանի կողմից օրենսդրական նախաձեռնության կարգով ներկայացված` «Գույքահարկի մասին» Հայաստանի Հանրապետության օրենքում լրացումներ եւ փոփոխություններ կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետեւյալը: 
Նախագծով ներկայացված սոցիալական քաղաքականության իրականացման տեսանկյունից «Գույքահարկի մասին» Հայաստանի Հանրապետության օրենքի 15-րդ հոդվածի 3-րդ մասով համայնքի ավագանուն արտոնությունների տրամադրման գծով նման իրավասություն արդեն իսկ վերապահված է: Այսինքն, վերոնշյալ նախագծով ներկայացված հարցը կարող է կարգավորվել համայնքի ավագանուն վերապահված արտոնությունների սահմաններում: 
Հայտնում ենք նաեւ, որ ներկայացված առաջարկությունները ընդունվելու դեպքում հնարավորություն կընձեռնվի գույքահարկի վճարումներից խուսափելու համար, պարզապես ֆիզիկական անձանց պատկանող փոխադրամիջոցները կարող են գրանցվել որպես հաշմանդամության կարգ ունեցող անձանց սեփականություն, եւ հետեւաբար շրջանցել դրանց մասով հաշվարկված գույքահարկի վճարումների կատարումը:
Ելնելով վերոշարադրյալից հայտնում ենք, որ ներկայացված նախագիծը հաշմանդամության կարգ ունեցող անձանց նկատմամբ իրականացվող սոցիալական քաղաքականության տեսանկյունից հիմնավոր չէ: 
Միաժամանակ, վերոնշյալ նախագիծը նպատակահարմար համարվելու դեպքում առաջարկում ենք նախագծում նախատեսել հետեւյալ բովանդակությամբ նոր հոդված.
«Սույն օրենքի ընդունումը պետության համար չի առաջացնում «Տեղական ինքնակառավարման մասին» Հայաստանի Հանրապետության օրենքի 67-րդ հոդվածի 2-րդ մասով եւ «Երեւան քաղաքում տեղական ինքնակառավարման մասին» Հայաստանի Հանրապետության օրենքի 80-րդ հոդվածի 2-րդ մասով սահմանված փոխհատուցման պարտավորություն»:
Միաժամանակ, ի կատարումն վերոնշյալ հանձնարարականի 2-րդ կետի, ներկայացնում ենք վերոնշյալ նախագծի բյուջետային բնագավառում կարգավորման ազդեցության գնահատման եզրակացությունը:
Առդիր` 1 թերթ:


Հարգանքով՝									Վ. ԳԱԲՐԻԵԼՅԱՆ

Կատ.` Տուրքերի եւ այլ պարտ. վճարների գծով
քաղաք. եւ վարչարարության մեթոդ. բաժին
Հեռ. 595 338








ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 
ՆԱԽԱՐԱՐ




«         »____________ 2011    թ.                                                          N___________________

Ի կատարումն ՀՀ վարչապետի  
30.05.2011թվականի
թիվ 02/10.1/8804-11 հանձնարարականի կետ 1, կետ 2

ՀՀ տարածքային կառավարման նախարար, 
        ՀՀ փոխվարչապետ պարոն Ա. Գևորգյանին
Հարգելի պարոն Գևորգյան

Ի կատարումն Հայաստանի Հանրապետության վարչապետի 2011 թվականի մայիսի 30-ի թիվ 02/10.1/8804-11 հանձնարարականի 1-ին կետի հայտնում ենք, որ Հայաստանի Հանրապետության Ազգային ժողովի պատգամավորներ Հովհաննես Մարգարյանի, Մարզպետունի Մանուկյանի և Արայիկ Հովհաննիսյանի կողմից օրենսդրական նախաձեռնության կարգով  ներկայացված  <<Գույքահարկի մասին>> Հայաստանի Հանրապետության օրենքում լրացում և փոփոխություն կատարելու մասին>> ՀՀ օրենքի նախագծի /ասյուհետ` նախագիծ/ վերաբերյալ առաջարկություններ և առարկություններ չունենք:
Միաժամանակ ի կատարումն նույն հանձնարարականի 2-րդ կետի Ձեզ ենք ներկայացնում նախագծի վերաբերյալ սոցիալական պաշտպանության ոլորտում ազդեցության գնահատման եզրակացությունը:
Առդիր` 1 էջ:								
Ա. Գրիգորյան

Կատ.իրավաբանական վարչություն 
հեռ.581680
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ տարածքային կառավարման նախարար, փոխվարչապետ
          պարոն Արմեն Գևորգյանին (հավաք)
   ՀՀ արդարադատության նախարար
         պարոն Հրայր Թովմասյանին
   ՀՀ ֆինանսների նախարար 
         պարոն Վաչե Գաբրիելյանին
   ՀՀ աշխատանքի և սոցիալական հարցերի նախարար
           պարոն Արթուր Գրիգորյանին
-----------------------------------------------------------------------------------------     
       ՀՀ վարչապետի հանձնարարությամբ` խնդրում եմ քննության առնել և ներկայացնել եզրակացություն, նշելով կառավարության որոշման կամ այլ իրավական ակտի ընդունման անհրաժեշտության դեպքում դրանց ընդունման նախատեսվող ժամկետները:  
     
          Ժամկետ` 5 օր:





2. ՀՀ տարածքային կառավարման նախարար, փոխվարչապետ
          պարոն Արմեն Գևորգյանին (հավաք)
    ՀՀ առողջապահության նախարար
          պարոն Հարություն Քուշկյանին 
    ՀՀ էկոնոմիկայի նախարար
           պարոն Տիգրան Դավթյանին 
     ՀՀ արդարադատության նախարար
           պարոն Հրայր Թովմասյանին 
     ՀՀ ֆինանսների նախարար 
           պարոն Վաչե Գաբրիելյանին
      ՀՀ աշխատանքի և սոցիալական հարցերի նախարար
           պարոն Արթուր Գրիգորյանին
      ՀՀ բնապահպանության նախարար
           պարոն Արամ Հարությունյանին 
--------------------------------------------------------------
     ՀՀ վարչապետի հանձնարարությամբ` խնդրում եմ քննության առնել և տալ ՀՀ օրենքի նախագծի ազդեցության գնահատականը։
  
      Ժամկետ` 10 օր:



3.  Տիկին Ամալյա Ենգոյանին
     տիկին Լիանա Հունանյանին
     պարոն Արթուր Սարգսյանին
     -------------------------------------------
         Խնդրում եմ ամփոփել եզրակացությունները
 և պատրաստել պատասխանի նախագիծ: 
        Ժամկետ` 3 օր:



Դավիթ Սարգսյան


.......-ը .................-ի, 20....... թ.		հ/հ..........................


Կատարող. Պետրոս Քացախյան
Հեռ. 515731








Նախագիծ
Պ-1179-23.05.2011-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Գույքահարկի մասին» Հայաստանի Հանրապետության օրենքում լրացումներ եւ փոփոխություններ կատարելու մասին
Հոդված 1. «Գույքահարկի մասին» Հայաստանի Հանրապետության 2008 թվականի ապրիլի 30-ի ՀՕ-54-Ն օրենքի (այսուհետ`Օրենք) 7-րդ հոդվածի հինգերորդ  մասը  «միջոցների» բառից հետո լրացնել «եւ հաշմանդամության կարգ ունեցող անձանց մարդատար ավտոմեքենաների» բառերով, եւ «տրանսպորտի» բառից հետո «միջոցի» բառը փոխել «միջոցների» բառով: 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ 
Սույն օրենքի ընդունման նպատակն է գույքահարկ չհաշվարկելու եւ չվճարելու միջոցով հարկային պարտավորություններից ազատել  Հայաստանի Հանրապետությունում գտնվող եւ հաշմանդամության կարգ ունեցող այն անձանց, որոնց սեփականության իրավունքով պատկանող մարդատար մեքենաների վաղեմության ժամկետի 20-րդ տարին լրացել է: 
	









Հոդված 7.
	








Փոխադրամիջոցների գույքահարկի դրույքաչափերը


 1. Ավտոմոբիլային տրանսպորտի միջոցների համար գույքահարկը հաշվարկվում է հետևյալ տարեկան դրույքաչափերով` 
1) մինչև 10 նստատեղ ունեցող մարդատար ավտոմեքենաների համար, եթե հարկման բազան` 
- 1-ից 120 ձիաուժ է, ապա յուրաքանչյուր ձիաուժի դիմաց` 200 դրամ, 
- 121-ից 250 ձիաուժ է, ապա յուրաքանչյուր ձիաուժի դիմաց` 300 դրամ, ինչպես նաև 150 ձիաուժը գերազանցող յուրաքանչյուր մեկ ձիաուժի համար լրացուցիչ` 1000 դրամ, 
- 251 և ավելի ձիաուժ է, ապա յուրաքանչյուր ձիաուժի դիմաց` 500 դրամ, ինչպես նաև 150 ձիաուժը գերազանցող յուրաքանչյուր մեկ ձիաուժի համար լրացուցիչ` 1000 դրամ. 
2) 10 և ավելի նստատեղ ունեցող մարդատար ավտոմեքենաների և բեռնատար ավտոմեքենաների համար, եթե հարկման բազան` 
- 1-ից 200 ձիաուժ է, ապա յուրաքանչյուր ձիաուժի դիմաց` 100 դրամ, 
- 201 և ավելի ձիաուժ է, ապա յուրաքանչյուր ձիաուժի դիմաց` 200 դրամ: 
2. Մոտոցիկլետների համար գույքահարկի տարեկան գումարը հաշվարկվում է հարկման բազայի յուրաքանչյուր ձիաուժի դիմաց 40 դրամ դրույքաչափով: 
3. Ջրային փոխադրամիջոցների համար գույքահարկի տարեկան դրույքաչափը հաշվարկվում է հարկման բազայի յուրաքանչյուր ձիաուժի դիմաց 150 դրամ դրույքաչափով: 
4. Մինչև երեք տարվա վաղեմության ավտոմոբիլային տրանսպորտային միջոցների համար գույքահարկը հաշվարկվում է 100 տոկոսով: 
Երեք տարուց ավելի վաղեմության ավտոմոբիլային տրանսպորտային միջոցների համար գույքահարկի գումարը երրորդ տարվան հաջորդող յուրաքանչյուր տարվա համար պակասեցվում է հարկի գումարի 10 տոկոսի չափով, բայց ոչ ավելի, քան հարկի գումարի 50 տոկոսը: Ընդ որում, վաղեմության ժամկետը որոշելու համար հիմք է ընդունվում ավտոմոբիլային տրանսպորտի միջոցի թողարկման տարեթիվը: 
5. Բեռնատար ավտոմոբիլային տրանսպորտի միջոցների եւ հաշմանդամության կարգ ունեցող անձանց մարդատար ավտոմեքենաների վաղեմության ժամկետի 20-րդ տարին լրանալուց հետո տվյալ ավտոմոբիլային տրանսպորտի միջոցի միջոցների համար գույքահարկ չի հաշվարկվում և չի վճարվում: 
6. Սույն հոդվածում նշված փոխադրամիջոցների հարկման բազան կիլովատերով արտահայտված լինելու դեպքում գույքահարկի տարեկան գումարը որոշվում է` համապատասխան դրույքաչափի նկատմամբ կիրառելով 1.36 գործակից: 
	Հոդված 15.
	Գույքահարկի գծով արտոնությունները


 
1. Գույքահարկից ազատվում են` 
1) Հայաստանի Հանրապետության օրենսդրությանը համապատասխան` գծային ինժեներատրանսպորտային շինությունները, եթե դրանցից օգտվելու համար վճար չի գանձվում. 
2) ջրամբարները. 
3) Հայաստանի Հանրապետության օրենսդրությամբ սահմանված պետական սեփականություն համարվող պատմամշակութային նշանակության հարկվող օբյեկտ համարվող շինությունները` Հայաստանի Հանրապետության կառավարության սահմանած ցանկին համապատասխան. 
4) Հայաստանի Հանրապետության պաշտպանության մարտական գործողությունների ընթացքում զոհված (մահացած), ծառայողական պարտականությունները կատարելիս անհայտ կորած և օրենքով սահմանված կարգով անհայտ բացակայող կամ մահացած ճանաչված անձանց (կամ ընտանիքի անդամներին) պատկանող գույքը` մինչև այդ անձանց զավակներից մեկի 18 տարին լրանալը: 
2. Ծառայության ընթացքում գույքահարկից ազատվում են Հայաստանի Հանրապետության զինված ուժերի և այլ զորքերի, ինչպես նաև Հայաստանի Հանրապետության միջազգային պայմանագրերով դաշնակից երկրների զինված ուժերում պարտադիր ժամկետային զինվորական ծառայության մեջ գտնվող անձինք` 
1) սեփականության իրավունքով իրենց պատկանող գույքահարկով հարկվող օբյեկտի մասով. 
2) ընդհանուր բաժնային սեփականության իրավունքով իրենց պատկանող գույքահարկով հարկվող օբյեկտի դեպքում` հարկվող օբյեկտի իրենց բաժնի մասով. 
3) ընդհանուր համատեղ սեփականության իրավունքով իրենց պատկանող գույքահարկով հարկվող օբյեկտի մասով, եթե մյուս համասեփականատերերն անչափահաս կամ անաշխատունակ անձինք են: 
Սույն մասով սահմանված արտոնությունը վերապահվում է, եթե հարկվող օբյեկտ համարվող գույքը ծառայության ընթացքում չի հանձնվել վարձակալության կամ հավատարմագրային կառավարման: 
3. Հայաստանի Հանրապետության կառավարության սահմանած կարգով համայնքի ավագանին կարող է սահմանել գույքահարկի գծով արտոնություններ: 
Համայնքի ավագանու սահմանած արտոնության գումարը չի կարող գերազանցել տվյալ տարվա համար գույքահարկի գծով համայնքի բյուջեում հաստատված եկամուտների 10 տոկոսը: 
Համայնքի ավագանու կողմից գույքահարկի գծով սահմանված արտոնությունների գումարի դիմաց Հայաստանի Հանրապետության պետական բյուջեից համայնքի բյուջեին լրացուցիչ դոտացիաներ չեն տրամադրվում: 
4. Օրենքով կարող են սահմանվել գույքահարկի գծով այլ արտոնություններ: 
 

 

	Հոդված 67.
	Համայնքի բյուջեի մուտքերի ապահովումը


Տեղական հարկերի, տուրքերի և վճարների, պետական սեփականություն համարվող հողերի վարձավճարների, համայնքի սեփականություն համարվող գույքի վարձավճարների, համայնքի մասնակցությամբ կազմակերպությունների` իրեն հասանելիք շահույթի մասնաբաժնի, համայնքի սեփականության օտարումից ստացվող գումարների և պարտադիր այլ վճարների մուտքագրումը համայնքի բյուջե ինքնուրույն ապահովում են համայնքների համապատասխան ստորաբաժանումները: Եկամտահարկի, շահութահարկի մասհանումների մուտքը համայնքի բյուջե ապահովվում է օրենսդրությամբ սահմանված կարգով: 
Ազգային ժողովի ընդունած օրենքներով` համայնքների եկամուտների նվազեցումը և ծախսերի ավելացումը պետք է փոխհատուցի պետությունը, բացառությամբ հարկային եկամուտների գծով օրենքով սահմանված դեպքերում հարկային պարտավորությունների դադարեցման (բացի հարկային արտոնությունների տրամադրումից և հարկի վերացումից) և օրենքով սահմանված այլ դեպքերի:
(67-րդ հոդվածը լրաց. 06.12.04 ՀՕ-165-Ն, 14.12.04 ՀՕ-45-Ն, խմբ. 11.11.05 ՀՕ-219-Ն, փոփ. 24.10.07 ՀՕ-225-Ն, 27.04.10 ՀՕ-53-Ն)

	Հոդված 80.
	Երևանի բյուջեի մուտքերի ապահովումը 


 
1. Հողի հարկի, գույքահարկի, տեղական հարկերի, տուրքերի և վճարների, պետական սեփականություն համարվող հողերի վարձավճարների, Երևանի սեփականություն համարվող գույքի վարձավճարների, Երևանի մասնակցությամբ կազմակերպությունների՝ իրենց հասանելիք շահույթի մասնաբաժնի, ինչպես նաև Երևանի սեփականության օտարումից ստացվող գումարների և պարտադիր այլ վճարների մուտքագրումը Երևանի բյուջե ինքնուրույն ապահովում են Երևանի համապատասխան ստորաբաժանումները: Այլ մուտքերը Երևանի բյուջե ապահովվում են օրենսդրությամբ սահմանված կարգով: 
2. Ազգային ժողովի ընդունած օրենքներով Երևանի եկամուտների նվազեցումը և ծախսերի ավելացումը պետք է փոխհատուցի պետությունը, բացառությամբ հարկային եկամուտների գծով օրենքով սահմանված դեպքերում հարկային պարտավորությունների դադարեցման (բացի հարկային արտոնությունների տրամադրումից և հարկի վերացումից) և օրենքով սահմանված այլ դեպքերի։ 

